
Asasarput atuaasoq

Meeqqat pisinnaatitaaffiinik sullissiviup MIOp suliniutillu NAKUUSAp ataatsimoorlutik angunia-

gaqarlutit suliniuteqarput; tassa nunatsinni meeqqat inuunerinnerulernissaannik pilersitseqataa

nissaq. 

Maannakkorpiaq atuagaq tigummisat angajoqqaat akisussaaffiat pillugu paasisitsiniaanerup 

“Suli anaanamik! Suli ataatamik!” NAKUUSA-mit ukiaq manna pilersinneqartup ilagaa. NAKUUSA 

angajoqqaat akisussaaffiat pillugu paasisitsiniaaniarluni aalajangerpoq nunatsinni meeqqat nam-

minneerlutik kissaataat aallaavigalugu. Toqqissisimanartumik peroriartornissamut kiisalu meeqqat 

inuusuttullu pitsaasumik inuuneqarnissaannut atugassarititaasunik sapinngisaq naapertorlugu 

pitsaanerpaanik pilersitsinissamut,  suliaqartoqaqarnissaata pingaaruteqarnera meeqqanit tikku-

arneqarsimammat. MIO tapersersuiniarluni atuakkamullu tapiissuteqarniarluni aalajangersimavoq, 

suleqatigiinnitsigut nukittunerpaanissarput upperigatsigu.

Apeqqutitsialaat qulit meeqqanit nunatsinni angajoqqaanut tamanut saaffiginnittut suliarine-

qarsimasut, quppernerni 2-mi 3-milu takusinnaavatit. Meeqqaniit ilinnut, angajoqqaajusutit, 

asanninnermik nalunaarutitut atuarlugillu paasikkit – kisiannili aamma meeqqat qanilaassusermik 

eqqumaffigineqarnermillu ujartuinerannut eqqaasitsissutissatut. Meeqqat meeraanissamut im-

mikkut inersimasuniit ilisimasaqarnerunerat MIO-miit NAKUUSA-miillu upperineqarpoq, taamaat-

tumillu oqariartuutaasa ilaat ingerlateqqippagut. Apeqqutit ilaannik toqqartuivugut, quppernernilu 

tulliuttuni meeqqat angajoqqaaminnut allagaat, angajoqqaallu angajoqqaatut misilittakkaminnik 

unammillernarsinnaasunillu oqaluttuarinnikkusuttut oqaluttuaat atuarsinnaavatit. Neriuppugullu 

taakkua oqariartuutaat isumassarsiorfigisinnaassagitit, qanoq angajoqqaajoriaaseqartoqarsinnaa

neranut atatillugu. Meeqqat angajoqqaallu atuakkamut matumunnga ilanngussaqarsimasut assi-

giinngitsorujussuupput, ullutsinnilu nunatsinni meeqqatut angajoqqaatullu ajunngitsuni ajortunilu 

inuunermik eqqarsaatersuiffiginnillutik. Nunatsinni meeqqat amerlanerpaartaat qujanartumik 

pitsaasumik inuuneqarput. Kisianni atuakkami matumani allakkani oqaluttuanilu ersersinneqarpoq 

meeraaneq tamatigut oqitsuinnaasanngitsoq – pingaartumik angajoqqaat toqqissisimanermik, 

ineriartornermik, peqqinnermik illersuinermilluunniit qulakkeerinninnissaminnut ajornakusoortitsi-

gaangata.

Neriuuterput tassaavoq illit ilaquttatillu oqaloqatigiittarnissassinnut, nalunarsinnaasunut, atuak-

kap sakkussassinnik tunisinnaassagaasi, taassumallu saniatigut neriuutigaarput atuagaq inuiaqa-

tigiinnut tapertaalluarumaartoq meeqqat pisinnaatitaaffiinut atugaannullu nukittorsaanermut, 

inuiaqatigiinniit eqqumaffigineqartualerneratigut oqallisigineqarnerusalerneratigullu.

Atuakkap qupperneri kingulliit illit nammineq quppernerissavatit. Neriuppugut atuakkap ilaquta-

riittut inuunersi nukittorsarnissaanut isumassarsisissimassagaatit, quppernerillu eqqarsaativit, 

anguniagassavit imaluunniimmi allaat meeqqannut isumaqatigiissutivit allattornissaannut atorsin-

naavatit.

Atuakkamut tapiissuteqarlutillu ilassuteqarsimasut tamaasa – suliamik ilisimasallit, aningaasalii

sut, ilaqutariit – pingaarnerpaamillu meeqqat MIO-mit NAKUUSA-millu qutsavigaavut. Meeqqat 

kissaataat tunngavigalugu killiffilersuutit naqinnerliukkallu aaqqissuunnissaannut ikiorsimavagut. 

Tamatumali saniatigut meeqqat allagaat oqariartuutaallu aaqqissuuteqqinnagit ilanngunneqarput.

Atuarluarnissannik kissaappatsigit. 

Asannittumik inuulluaqqusilluta

MIO aamma NAKUUSA 



1. Ilinniakkerisunga 
ikiorusuppinga?   

Ilinniakkerisunga ikiortarumma atuarfimmi ingerlallu-
arnerussaanga siunissamilu periarfissaqarluarnerullunga.

2. Apererusuppinga  
siunissara pillugu?
Siunissara pillugu aperisarumma siunissami anguniagas-
sakka ersarinnerulissapput angujuminarnerullutillu. 

3. Toqqissisimanartumik 
angerlarsimaffeqartikku-
suppinga?
Toqqissisimanartumik angerlarsimaffeqartissinnaagumma 
ajunngitsumik inuuneqarnissara qularnaarsinnaavat. 

4. Misigissutsikka  
tusarusuppigit?
Misigissutsikka tusarnaartarukkit oqaloqatigiissutigisar-
lutigillu imminut maluginissannut tunissavarma, ilinnut 
uannullu tatiginninnera annertusitillugu. 

5. Sukkulluunniit  
oqaloqatigisinnaavakkit?
Sukkulluunniit oqaloqatigisinnaagukkit toqqissisimanar-
tuinnaanngitsumik kisianni aamma uannut tapersersui
nerit ersersissavat. 

Meeqqat Isummersorfiata  

angajoqqaanut apeqqutai

6. Piffissaqarfigerusuppinga?
Piffissaqarfigisarumma ilutsinni attaveqaqatigiinnerput nukittus-
sooq ammanerulerlutalu. Naleqartinneqarnera ersersitissuarsi 
imminullu tatiginera annertusissalluni.

7. Killissannik nammineq  
ujartuisariaqarpunga?
Killissannik tunigumma nassuiarlugillu akisussaaffimmik tigusisin-
naanissaq ajornannginnerusumik ilinniassavara. 

8. Aanngajaarniutit pillugit 
oqaloqatigisinnaavinga  
paasitillungalu?
Aanngajaarniutit pillugit oqaloqatigisarumma paasitillungalu  
suunerinik, ulorianarsinnaaneri paasilluarnerussavakka.

9. Imminut ulorianartorsior-
tinnginnissara qularnaarsin-
naaviuk?
Imminut ulorianartorsiortinnginnissara qularnaarukku iller-
sorneqarnera paasissavara.

10. Meeqqatut pisinnaati-
taaffikka ilikkarusuppigit 
ataqqillugillu?
Meeqqat pisinnaatitaaffii nalunngikkukkit, ataqqillugit malillugillu 
ajunngitsumik meeraanissara qularnaarsinnaavat.

Killiliisarnermik ilinniarneq inuunermut pin- 
gaarutilerujussuarmik ilaavoq. Meeqqat killissa-
minnik ilisimaarinnittut allanik peqateqarnissa-
mut ajornanngitsitsinerusarput. 

Killissaq isumaqaannarpoq ilaqutariinni su-
miiffinnilu allani meeqqap ornittagaani malit-
tarisassat suut atuunnerannik meeqqamut 
oqaluttuarneq. Meerarisamut killiliigaanni sooq 
killiliineq nassuiaatigissallugu aamma pingaar
tuuvoq. Oqaloqatigiinneq sivisusariaqanngilaq. 
Kisianni sooq aalajangersimasumik pissusiler-
sornissaq piumasarineripput nassuiaatigine-
qassasoq meeqqap pisariaqartissavaa. Sooq 
meeraq assersuutigalugu ulluinnarni innajaas-
sava? Inuit tamarmik sininnissamik pisariaqar-
titsisarmata. Meeqqallu inersimasunit sinin-
nerunissamik pisariaqartitsisarmata, meeqqallu 
ajunnginnerannik paarsinissaq inersimasut aki-
sussaaffigimmassuk. 

Naaggaarsinnaanerup killiliisinnaanerullu 
meeqqamit nammineerluni ilinniarneqarnissaat 
aamma pingaartuuvoq. Taamaalillutik nammi-
neernerulersinnaapput imminnullu qularinngin-
nerulersinnaallutik. Meeqqat mikisuunermin-
niillli killiliisinnaanermut piginnaanerminnik 
ineriartortitsisarput ukiullu ingerlaneranni 
tamatumunnga pikkorinneruleriartortarlutik – 
aamma oqaatsiminnik ineriartortitsisaramik 
pissusilersuutigisaminnillu eqqarsaatiginnis-
sinnaanerat aamma ineriartortarmat. Assersuu-
tigalugu nerisassanik sunik mamarisaqarnertik 
sunillu soqutigisaqarnertik ilinniartussaavaat. 
Tamatumani uagut inersimasut ajornakusoor-
tumik atuuffeqarpugut. Meeqqat ikorfartortus-
saavagut aaqqiagiinngissutillu takkuttartussat 
aamma aqqusaartussallugit. Nammineq pisari-
aqartitat avataaniillu ilimagisat piumasaqaatillu 
akornanni oqimaaqatigiissaariuartussaaneq 
meeqqap ilinniassavaa. Aamma tamatigut 
ilumoornerarneqarsinnaannginneq ilinniagas-
saasa ilagissavaat.  

Killissat toqqissisimanermik pilersitsisarput. 
Imaassinnaavoq malittarisassaq ataaseq 
meeqqamit kamaatigineqartoq, kisianni sule-
risinnaaneq sulerisinnaannginnerlu ilisimas-
sallugit meeqqamut pitsaasuuvoq. Tamakkua 
meeqqat namminneerlutik ilisimaarereersin-
naanngilaat, taamaattumillu inersimasut malit-
tarisassanik ilisimanninnerat nalunngikkaanni 
tamanna meeqqanut toqqissisimanartuusar-
poq. Toqqissisimaneq tamanna inuunermi nas-
satarisarpaat. Meeqqat killilerneqartartut ilisi-
masaqalertarput avatangiisitik pillugit suullu 
taakkunani malittarisassat atuunnersut; inun-
nik allanik peqateqarneq pikkoriffigineru-
lersarpaat toqqissisimanerulersarlutillu. 

Asasakka anaana ataatalu
Killissanik pilersitsigussi taakkualu uannut nassuiaatigalugit, taava 
akisussaassusilittut ineriartorluarnerusinnaassaanga.
Killissat pitsaasut akisussaassuseqarnerulerninnik malitseqarsin-
naapput; assersuutigalugu piffissami aalajangersimasumi kingu-
sippallaanngitsumilu innartarfeqarlunga. Taava itiaarneq piffis-
sarlu eqqorlugu atuariartorneq suliartornerlu ilinniassagaluarpakka. 
Tamanna pitsaasumik killeqartitaaneruvoq, ilikkagaqartinniaras-
singa, aamma ulloq unnuarlu eqqarsaatigalugit piffissaq eqqorlugu 
itertarfeqarneq innartarfeqarnerlu uannut pingaaruteqartuusut. 
Killissaq pitsaasoq tassaavoq uanga pillunga taamaaliornersi uan-
nullu tatiginninnermik takutitsinersi. Sooq taamatut killiliinersi 
paasinngikkukku isumaqassagunarpunga naapertuilluartuunngitsoq 
nuanniitsuusorluunniit. Taamaattumik SOOQ killiliinissinnik siuner- 
taanillu nassuiaateqarnissarsi pingaartuuvoq. Killissaq pitsaan
ngitsoq assersuutigalugu tassaasinnaavoq inuttut namminiussuse-
qartitaannginnera, pigisama assanneqartarnerat il.il. Taava kipilut-
tunartorsiorlungalu uumiginnilissaanga. Killissamik taamaattumik 
tunigumma tatiginninnermik takutitsinavianngilatit, arlaannattalu 
tamanna iluaqutiginaviarnagu. Inersimasut meeqqallu killissaqarput 
ataqqineqartussaasunik, aamma inersimasut meeqqallu killissaat 
assigiimmik pingaaruteqarput. Immitsinnut qummut ammulluunniit 
isigissanngilagut, naligisariittutulli immitsinnut isigissalluta. Peqa-
tigiilluta killissanik pilersitsigaangatta nuannarisarpara. Asser-
suutigalugu unnukkut qassinut angerlareersimanissannik, imaluunniit 
aningaasanik qanoq amerlatigisunik atuinissannik isumaqatigiik- 
kaangatta. Taamaaliornissigut tatiginninnermik takutitsivigissar
passinga, peqatigiillutalu aalajangiigaangatta. Isumaga  
oqaatigisinnaagukku nuannaarutigissavara, tamannalu uanga  
nammineerlunga killiliussanik toqqaasimanittut misigisimasarpara. 

Asannittumik
Isak

Killissannik nammineq  
ujartuisariaqarpunga?

Oqaloqatigiinneq  
aqqutaavoq

Killissanik pilersitsinitsigut naliitsumik pigi-
saqalersimavugut meeqqagut oqaloqatigillu-
artaratsigit. Misigissutsigut killiliussimasagullu 
qanoq isumaqarfigineraat eqqartortarpagut, 
Maren-Louise oqarpoq.
Naalakkiuteqaannarnani meeqqat oqaloqati-
ginissaannut piffissaqarnissap pingaaruteqar-
torujussuunera angajoqqaat paasisimavaat. 
Taamaaliornikkullu ilaqutariittut inuuniarnitsin-
nut aaliangiinerni meeqqat peqataatinneqartu-
tut ataqqineqartutullu misigisarput. 
– Angerlarsimaffitsinni pissutsit pillugit oqa-
loqatigiittarneq timersuutipajaanngorsimavoq. 
Qanittukkut ernera minutsini 15-ingajanni 
oqaloqatigaara 10 koruuniutini pisiniarfimmi 
sumut atorsinnaaneraa pillugu. 

 Qulinut kisitsigit

Maren-Louise Carl Hansenilu kingumut qivi-
arlutik isumaqarput killiliisarnermikkut, killilii- 
gaangamillu nassuiartarnerisigut, nuannaar-
nerusunik meeraqalersimallutik pitsaanerusu-
millu attaveqarfigilersimallugit. Maren-Louise 
ilanngussivoq:
– Angajoqqaatut meeqqat aallaamavallaale- 
raangata aamma unitsittartussaavagut imaluun-
niit qasuallaaleraangata innartariaqarnerannik 
aalajangertartussaalluta. Uagut angajoqqaaju-
gatta nalunngilarput suut meeqqatta pisariaqar-
tinneraat, taakkulu aallaavigalugit iliuuseqartar-
tussaalluta pisariaqarpasippat. Ilaatigooriarluta 
aamma qulinut kisitsisarnissaq ilikkartariaqar-
parput – arriitsumik. Immaqami allaat tuusintinut, 
Maren-Louise qungujulluni oqarpoq.

Meerarisamut killiliinissaq ajornakusoorsin-
naavoq annernarsinnaallunilu. Kisianni killissat 
pingaaruteqarput toqqissisimanermillu pilersit-
sisarlutik.

Maren-Louise Carl Hansenilu 2004-mi Qaa- 
naamiit meeqqatillu pingasut ilagalugit Nuummut 
nuupput. Ilaqutariinnullu allannguuteqangaatsi-
arsimavoq, tassami Nuummi angajoqqaatut killi-
liinissamut piginnaasat misilittarneqarnialermata. 
– Illoqarfiit pingaarnersaanut nuulluni ilunger-
sunarsimaqaaq. Meeqqakka pisiniarfiliaqatigi-
gaangakkit paasisinnaanikuunngilluinnarpaat 
suut tamarmik akeqartut uagullu sunut tama-
nut akissaqanngitsugut, Maren-Louise oqarpoq.
Meeqqat perusutaminnik itigartinneqaraanga-
mik sakkortuumik ileqqulersortarsimapput.  
Taamaalluni meeraat pisiniarfiup iluani immi-
nut natermut igeriutiinnarluni nillialersimavoq 
kamannermik.
– Taamani kanngusussimaqaanga, allamillu 
iliuusissaarunnerup pigigunagaanik meeqqama 
pissusilersuutaa ilaarlugu imminut natermut 
igeriuppunga. Meerara nipaarulluinnarpoq 
eqqumiigerpasillungalu isigalunga, natermimi 
innangavunga pisiniarfiup iluani naalanngi-
saarpasillunga kanngunarpasillungalu, Maren-
Louise illariarpoq.

– Taassuma kingorna nassuiaanniarsimavara 
sooq itigartissimanerlugu, taamanili sapiisil-
larama arlaannarpulluunniit pisiniarfiup iluani 
natermut imminut igeriuteqqinnikuunngilaq 
itigartinneqarnerup pianik.

 
Kanngunanngilaq

Maren-Louisep meeqqaminut killilersuisarnini 
kanngunartussaqartinngilaa. Taakkununngami 
assanninneruvoq, tamattalu angajoqqaaju-
sugut tamanna ilinniartariaqarparput, Maren-
Louise taamak isumaqarpoq.
Carli meeqqaminut naaggaallaqqissinikuuvoq, 
naak aallaqqaammut anniarisarsimagaluarlugu.
– Meeqqat uannukartarnikuupput anaanaminniit 
naaggaarneqarsimagaangamik, Carl oqarpoq.
– Angertarsimavakka naaggaarsinnaanngisan-
nik isikkoqaraangata. Kisianni ukiuni kingullerni 
paasiartulernikuuara Maren-Louise ajunngit-
sumik isumaqarluni meeqqagut itigartittarai. 
Itigartitsineq ajunngitsortaqarpoq.

 

Toqqissisimaneq 
eqqissisimanerlu

 
Piffissap ingerlanerani ilaqutariit meerartaasa 
pingasut paasiartulernikuuaat tikkuakkatik ta-
maasa pisinnaanagit imaluunniit qanorluunniit 
iliortoqarsinnaasoq. Inuunermi atukkat isigini-
arneqaqqaartariaqarmata.
– Malittarisassanik assigiinngitsunik sananikuu-
vugut, soorlu qanoq sivisutigisumik meeqqat 
internetsersinnaanersut, suut pisiniaraangatta 
pisiarineqartassanersut minnerunngitsumillu 
qassinut meeqqat innartassanersut, Maren-
Louise oqarpoq. Ilanngullugulu oqaatigaa aala-
jangersimasumik periaaseqarneq malittarisas-
saqarnerlu meeqqanut toqqissisimanarlunilu 
eqqissisimanartuusoq malugisinnaagini.
– Taava unnuit tamaasa innarfissat oqaluuseri-
nissaat aamma pisariaaruttarpoq, oqaluttuar-
poq.

Killiliisarneq aamma asanninneruvoq

Ilaqutariit Hansenikkut

Misigissutsit oqaluuserissagaanni immikkut 
piginnaasaqartariaqarneq misigisimaneqarsin-
naavoq. Kisianni taamaattoqanngilaq. Tamatta 
pissusiviusuni immikkut ilisimasaliuvugut. Ul-
lup nalinginnaasup ataatsip ingerlanerani as-
sigiinngitsorpassuarnik misigisimasarpugut: 
nuannaarnermik, isumalunnermik, kamanner-
mik, paatsiveerusimanermik allanilluunniit.  
Taamaattumik misigissutsit tamatta ilisimavagut. 
Akerlianik misigissutsitta nipituumik oqaluuse-
rinissaat immaqa pikkoriffigivallaanngilarput. 
Kisianni nammineq misigissutsitta oqaluuseri-
nissaat ilinniarutsigu taava allat misigissusaat 
pillugit oqaloqatiginissaat aamma ajornanngin-
nerulersarpoq. 
Misigissutsinik oqaasertaliineq assersuuti-
galugu tassaasinnaavoq oqarluni “ullumi isu-
maluppunga, utoqqatserpunga. Isumaluppunga 
sinnakippallaarsimagama” imaluunniit “nikal-
lungalaarpunga, naluara sooq”. Misigissutsitta 
oqaluuserinerisigut pissusilersornitta paasinis-
saa eqqatsinniittunut ajornannginnerulersar-
poq. Eqqarsaatigut allanit atuarneqarsinnaasut 
misigissutsigullu paasineqarsinnaasut amerla-
nertigut ilimagisarparput, tamakkua oqaatigin

ngikkaluarlugit. Kisianni taamaassinnaanngilaq. 
Taamaattumik qanoq misigisimanitsinnik, aam-
ma sooq ilisimaqqissaanngikkaluarlugu, avatan-
giisitsinnut nammineerluta oqaluttuarsinnaa
gaangatta iluaqutaasorujussuusarpoq. 
Misigissutsivullu oqaasertalersorsinnaanngo-
raangatsigik tamakkua allanit apeqqutigineqar-
sinnaalersarput imaluunniit eqitaariinnartoqar-
sinnaalersarluni. Inersimasutullu qanoq inneq 
oqaluttuarisaraanni tamanna meeqqat ilin-
niutigisarpaat. Meeqqat pissusilersornitsinnik 
ilaarsisarput. Inersimasutut misigissuserisat 
pillugit mattoqqasuugaanni meerarisat misigis-
sutsitik pillugit oqaluttuarnissaat ilimagineqar-
sinnaanngilaq. Taamaattumik uagut inersima-
suusugut  immitsinnut pilluta oqaloqatigiinneq 
aallartissuarput. 
Meeqqap nikallunganera ernumaneraluunniit 
malugisinnaagaanni tamanna toqqaannartu-
mik oqaluuserineqalissanngilaq. Eqqissisaaneq 
aallartissutigineqarsinnaavoq. Pisuttuarluni, 
iggavimmi allamiluunniit kisimeeqatigiilluni. 
Oqarasuaat qaminneqassaaq. Meeqqap ulluata 
qanoq  ingerlasimanera aallartissutigalugu apeq
qutigineqassaaq. Meeraq matoqqaannarpat 
ima oqartoqarsinnaavoq “malugisinnaavara 
nikallungasutit. Piumaguit oqaloqatigerusup-
pakkit. Maannakkorpiaq oqalukkusunngikkuit 
ajunngila kingusinnerusukkut apereqqikkuma?” 
Taamaalillutit ernumanerit, soqutiginninne-
rit oqaloqatigiinnissamullu piffissaqarusun-
nerit, maannakkorpiaanngikkaluarpalluun-
niit, meeqqamut takutissavat. Misigissutsinik 
eqqartuinissaq tamatta ilikkarsinnaavarput 
– angutaagutta, arnaagutta, inersimasuugutta 
meeraaguttaluunniit.

Asasakka ataata anaanalu.
Misigissutsikka pillugit tusarnaarussinga oqaloqatigigussin-
galu paasilluarnerusinnaanngussavakka, imminullu maluginiarne-
rusinnaanngussallunga.
Misigissutsinnik oqaluttuunnissarsi uannut pingaartuuvoq, taa
maalillusi misiginneqataanermik takutitsivigilaarsinnaassagas-
singa tapersersorlungalu pissusilersorneralu paasinerullugu. 
Inunnut ammarnissaq ilaatigooriarlunga sapersaatigisarpara, 
taamaattumik kissaatigaara qanoq innersunga qanorlu misigi-
simanersunga apeqqutigisassagissi.
Uagut – meeqqassi – oqaloqatigisarnissatsinnut inuunitsin-
nilu susoqarneranik malinnaanissamut piffissaqarnerusuugussi 
nuannissagaluaqaaq.
Uannik tulluusimaarutiginnikkaangassi inuuninnilu susoqarneranik 
oqaloqatigiilaarsimagaangatta tapersersoraangassingalu ta-
matigut nuannaartarpunga.
Pakatsigaangassi nuannaarunnaaraangassilu tamatigut aliasu-
lersarpunga. Taama pigaangassi isumaqartarpusi soqutigin-
ngikkiga, kisianni nuanniilliutigisarpara. Nuanniilliornera ilissinnut 
takutikkusullugu aliasuttorujussuanngortarpunga ilaatigooriar-
lungalu kukkusumik iliuuseqarniartarlunga.
Atuarfimmi angusarissaaruma ingerlalluarumalu ilimagaara tul-
luusimaarlusilu nuannaassasusi. Ilissinnut tusarnaaraangama 
siunnersuutisilu malikkaangakkit aamma ilissi tulluusimaarlusilu 
nuannaartarpusi.
Inortuigaangama, angusalukkaangama imaluunniit sianiilliorsi-
magaangama tusarnaarsimanngikkaangassilu tamatigut pa-
katsisarpusi.

Asannittumik: panissi

Misigissutsikka  
tusarusuppigit?

8 9



Misigissutsit eqqarsaatillu oqaluttuarinissaat 
meeqqamut ajornakusoorsinnaavoq. Helle Pe-
tersenili meeqqaminut atatillugu pitsaasunik 
misilittagaqalersimavoq. ”Oqaloqatigiinnissa-
mut tunngavissanik pitsaasunik pilersitsisa-
ritsi”, siunnersuivoq. 

Narsami angajoqqaat Helle aamma Josef Pe-
tersen angerlarsimaffimminni suliassaminnik 
erseqqissumik agguataariaaseqarput. Misigis-
sutsinut tunnganerusut meeqqanut oqaloqa-
tiginnissutiginissaat pineqalersillugu, Josef 
meeqqaminik allanik sammisassaqartitsisarpoq 
Helleli oqaloqatiginnittarpoq. 
– Misigissutsinut tunngasunik Hellep pikkoril-
luinnartuunera uangalu matoqqanerunera 
nassuerutigisariaqarpara. Aamma meeqqatta 
qanoq innerat uanninngaanniit sukkanerujus-
suarmik paasisarpaa, Josef qungujulluni nulia-
nilu qissimillugu oqarpoq.
Aappariit sisamanik meeraqarput, taakkunan-
ngalu angajulliit marluk ilinniagaqarniarlutik 
angerlarsimaffitsik qimareersimavaat. Ullumik-
kut Sandra aamma Rasmus Narsami qaqqar-
suup ataani illumi angerlarsimmaffimminni 
najugaqarput. 

– Ajunnginniartutut nipeqarusunngilanga, ki-
sianni meeqqat pitsaasumik peroriartoqqullugit 

peroriartornissaannullu annertuumik iliuuse-
qarsimavunga, Helle oqarpoq.
Meerartaaqqaarami meeqqami toqqissisima
nartumik avatangiiseqarlutik peroriartornis-
saat aalajangiussimavaa, nammineq angerlarsi-
maffimmi imerajuffiusumi peroriartorsimanini 
meeqqaminut ingerlateqqikkumanagu. 
– Josef naapinngikkallarakku kisermaajullunga 
anaanaavunga angerlarsimaffigisannilu imer-
toqannginnissaa pingaartittorujussuullugu. 
Imigassaq inerteqqutaanikuuvoq. Ullumik-
kut imigassamut eqqissisimanerujussuarmik 
isiginnittaaseqarpunga, sianigisaarullunilu 
iminngikkaluarluni imertarfimmut ataatsimut 
viinnisortoqarsinnaanerata meeqqatsinnit ta-
kuneqarsinnaanissaa pingaartutut isumaqarfi-
galugu, Helle oqarpoq. 
– Inuppassuit aalakoornerminni nuanniitsunik 
kingornalu peqqissimissutigisaminnik iliuuse-
qartarput. Taamaattumik meeqqama aamma 
naartunaveersaatinut atoqatigiinnermullu tun
ngasunik oqaloqatigisarnissaat pingaartippara.

 

Tunngavissat pilersik-
kit akisussaaffimmillu 
tigusillutit

Meerarisanilli oqaloqateqarnissaq ajornaatsuin-
naasanngilaq, ingammillu inuusuttuaranngor-
nerisa nalaanni. 
– Inuusuttuaraanerminni ajuallajanerusarput, 
matoqqanerusarlutik paasiuminaannerusarlu-
tillu, Josef oqarpoq.
– Qiimanerat pissusilersornerallu malunnar-
tumik allanngortarput, killikkuminaanneru-
lersarlutillu. Piffissamik tigusisarpoq piffissarlu 
tamanna tiguniarlugu aalajangersimavunga. 
Assersuutigalugu ineeraannut isernissamut 
akuerineqarnissaannarluunniit unammilligas-
saavoq. Akuerineqatuaraangamalu qiimane-
rannut nikallunganerannulluunniit tunngasu-
nik oqaloqatiginnginnissaat pisariaqartarpoq.  
Imaassinnaavoq ineeqqaminni torersaasimane-
rannik nersualaarikka, torersaasimappata, Helle 
illarluni oqarpoq.

Misigissutsit piffissaqarfigineqassapput

– Taamaanngippallu sila allalluunniit nalingin-
naasut oqaluuserisarpakka. Tutinaveersaarlu-
git. Ilaatigooriarlunga saniannut ingittarpunga 
najuunniaannarlunga, ilaatigulli sunik uum-
mammioqarnerat paasiniartariaqartarpara. 
Tamanna ajornaatsuinnaanngilaq, piffissalli 
ingerlanerani takkuttarpoq taakkualu pillugit 
najuunnera malugigaangamikku tatiginni-
lersarput, oqarpoq. 

 

Ammasumik  
oqaloqatigiittaritsi

Meeqqanut pitsaasumik siunnersuuteqarsin-
naaneq ilaatigooriarluni aamma pingaaruteqar-
sinnaasarpoq. 
– Illersuuteqarneq ”ilaqaqqaarnerlu” meeqqan-
nut ammasumik oqaloqatiginnissutigisin- 
naajumallugit annertuumik iliuuseqarsimavun-

ga. Misigisaasoq immikkuullarissoq ukiorpassu-
arni eqqaamasassaat, taamanikkussamut aala
kuunnginnissaat pingaartuusoq.  
Ilaqutariilli tamarmiullutik peqataaffigisaannik 
allanik aamma oqaloqatigiissuteqartoqartar-
poq.
– Oqaloqatigiittarnivut misigissutsinut tun-
ngasuinnaassanngillat. Inuiaqatigiit, siunissaq 
unammilligassallu inuunermi naapinneqarsin-
naasut aamma oqaloqatigiissutigisarpavut. 
– Suna tamarmi ajornanngitsuaraasutut in-
gerlalluartutullu nipeqarsinnaagaluarpoq, 
taamaaqqajanngilarli. Allatulli aamma aaqqia-
giinngissuteqartarpugut. Pingaartumik uteqat-
taarinersuaq qatsunnarsilluinnarsinnaasarpoq, 
qaartuungajannermik kingunilimmik. Anaanap 
kiinaa allanngoraangat killissartik tikissimagit-
sik meeqqat nalusanngilaat, illarluni oqaluttu-
arpoq.

Ilaqutariit Petersenikkut 

Meeqqap inuunerani atuarfiup ilua inini pin-
gaarnerpaanut ilaavoq. Atuarfimmi meerarta-
gut siunissamut piareersarneqartarput. Atuar-
fik tassaavoq isumalluutitta pingaarnersaata 
isersimaffiginerpaasartagaasa tullia, tassa 
angerlarsimaffiup tullersortaa. Atuarfik initut 
nuannaarnermik alapernaannermillu imaqar-
luarsinnaavoq. Atuartut ilorrisimaarfigisaat 
nalunaaquttallu akunnerini atuartitsiviusuni 
anitsiarfinnilu eqeersimaarlutik peqataaffigi-
sartagaat. Kisianni atuarfik aamma tassaasin
naavoq meeqqat ataasiakkaat nuannersumik 
inissisimaffigissallugu ajornakusoortitaat, ullaal-
lu tamaasa ornissallugu erloqinartissinnaasaat. 

Atuarfimmi inuuneq ilorrisimaarnartunngor-
tinniarlugu angajoqqaatut annertuumik ili-
uuseqarsinnaavugut. Sapinngisarput malillugu 
ikorfartuinissaq suliassatta pingaarnersaraat. 
Meeqqagut asannittumik ikiortassavagut ikor-
fartuinitsigullu ullormik atuarfiusumik oqili-
saattarlugit, assigiinngitsorpassuartigullu taa-
maaliorsinnaavugut. Klassip iluani meeqqagut 
ilaginngikkaluarlugit, ullaakkorsiutit piareersi-
masagut, toquassaannik sanaassisimanigut, 
ilinniagassalerinerannullu ikiuussisimanigut 
meeqqatta atuarnerannut oqilisaataasarput.
Ilinniagassalerineq meeqqanut sammisassa-

tut nuannernerpaajuaannanngilaq. Kisianni 
atuarfimmut piareersarnerup nuannersun
ngortinnissaanut peqataasinnaavugut. Immaqa 
ilinniagassatigut ikiorsinnaavagut, taman-
nali angajoqqaatut ajornakusoorsinnaasarpoq. 
Matematik, qallunaatoorneq fysikkilu anga-
joqqaat amerlanersaannut ajornakusoorsin-
naapput, kisianni suliassatigut eqqortumik 
tunuliaquteqanngikkaluarluta ikiorsinnaava-
gut ilinniagassalerineq nuannersunngortin-
niarlugu. Meeqqatta ilinnikkerinerisa nalaanni 
najuunnerinnatsigut meeqqatsinnut takutis-
savarput atuarnerannut soqutiginnilluta sapin- 
ngisarpullu tamaat ikorfartuisugut . Meerartatta 
ilinniakkereqatiginissaat piffissaqarfigissava-
gut. Suulluunniit allat utaqqisinneqarsinnaap
put, meeqqalli utaqqisinneqarsinnaanngillat.

Meeqqat atuarnerat siunissap isikkussaanik 
tikkuussisarpoq. Ilinniakkerisarsimaneq ma-
linnaalluartarsimanerillu siunissamut iluaqu- 
taasarput, meeqqat ilinniagaqaqqilernissaan-
nut inuunissaattalu sinneranut. Angajoqqaatut 
uagut isumagisinnaavarput meeqqagut qasu-
ersimallutik, ullaakkorsiorsimallutik, atuagaa-
sivitsik piareersarsimallugu ilinniakkerisimal-
lutillu atuariartortarnissaat. Taamaasiornikkut 
siunissaqarluarnissaannut ikiorsinnaavagut.

Asasakka Anaana Ataatalu
Angajoqqaakka ilinniakkerisunga ikiortarussinga 
pitsaanerussagaluarpoq, massakkut piffissaqar-
figineq ajorassinga ajuusaartarpunga taamaam-
mat taamak allappunga.
Atuarfimmi kinguarsimakatappunga ikioqqullunga 
aperivunga. Ikiuinissarsi pingaaruteqarpoq pissu-
tigalugu atuarfimmi ilinniagassakka sapernarpal-
laartaramik, taava angusilluarneq ajorpunga neri-
uppunga una allagannguaq paasilluarissi. Ilissi 
angajoqqaajususi ikioqqusunga tusaalaarsinga.
Ikiortanngikkussinga imak kinguneqarsinnaavoq: 
Atuarfimmi angusinanga, siunissara taartoq sulif-
fissaaleqiffiusoq.
Imak ikioqquvunga: ullut tamaasa ilinniagasseri-
sunga ikiortarlusinga, iluamik perorsarlusinga,  
ullaakkut nerisassaqartuaannartillunga.
Ullut tamaasa ikioqqusaraluarpunga kisianni 
ajoraluartumik piffissaqarfigineq ajorpassinga 
ilissi imertarassi.
Tapersersorneq ajorpassinga qujassagaluarpunga 
tapersersorluartartuugussinga iluamillu una al-
lagannguaq paasillugu.
Asannittumik ernersi.

Ilinniakkerisunga ikiorusuppinga?  

suliassat paasisinnaanngilakka. Nalorsartoru-
jussuuvunga, qataatsumik nipeqarluni oqarpoq, 
– Tunniutiinnartariaqalerpunga Arnemullu isu-
magisassanngortillugu. 

Kristine aamma isumaqarpoq ilaatigut niviar-
siaqqanut tapersersuilluni issiaqataaginnarneq 
naammassinnaasartoq. ”Ilinniagasserinissa-
mut” piffissamik periarfissamillu pilersitsineq 
naammassinnaavoq, Kristine isumaqarpoq. 

 

Kigutit nakorsanngor-nissamik takorluugaq

Angajoqqaat meeqqaminnut tapersersuinerat 
siunissami iluaqutaajumaarnersoq paasinar-
siumaarpoq. Taamaattorli paniup angajulliup 
kigutit nakorsaattut ilinniagaqalernissamik ta-
korluugaqarnera qularnaappoq. Takorluugaq 
tamanna angajoqqaanit tapersersorneqaan-
nanngilaq, neriuummilli aamma pilersitsilluni.

– Soorunami suli arlalippassuariarluni isum-
maminik allanngortitsisinnaavoq, Kristine 
oqarpoq. – Kisianni takorluukkani piviusun
ngortinniassaguniuk ilinniagasserisarnissaa 
pisariaqarpoq. Tamatigut, panini aalajanger-
simasumik pissuseqarluni qiviarlugu oqarpoq, 
paniatalu qangaammalli paasereersimavaa ta-
korluukkat angusinnaajumallugit ilungersorluni 
sulisariaqarluni. 

– Takorluugaqarneq neriuuteqarnerlu tamatigut 
ajunngitsuusarput, Arne ilassuteqarluni oqar-
poq paninilu qiimmassaataasumik tuiatigut 
pattalaarlugu. 

Takorluukkalli nalinginnaasumik isummaminnik 
piviusunngortanngillat. Tamanna angajoqqaat 
marluullutik misigisimavaat. Taamaattumik 
meeqqatik ilinniagassalerineranni ikorfartortu-
arniarlugit aalajangersimapput. Aamma naak 
ilaatigut ”piffissamik ilinniagassaleriffimmik” 
pilersitsiniarlutik sanianni ”issiaqataaginnar-
tassagaluarlutik”.

– Meeqqatta siunissami ingerlalluarnissaat 
qulakkeerusukkutsigu akisussaaffimmik tigusi-
sariaqarpugut angerlarsimaffimmilu ilinniagas-
salerinermut ikiuulluta, Kristine aamma Arne 
Mørch oqarput. Ilinniagasserineq ilaqutariit 
suliassaannut pingaarutilimmik ilaalersimavoq.

– Niviarsiaqqat ilinniagasserinerannut atatil-
lugu aalajangersimasorujussuarmik pissu-
seqalersimavugut, Kristine oqaluttuarpoq. 
– Niviarsiaqqat ikinngutitik ilagalugit aneersin-
naalersinnagit ilinniagassat suliarineqaqqaar-
tussaapput, tamannalu meeqqani nuannarine-
qartuaannanngilaq.
Aviap ullut ilaanni matematikkimi allattaavim-
minik atuarfimmut puigugaqarsimanera anger-
larsimaffimmilu ilinniagasserinngitsoornissa-
mut tamatuminnga utoqqatsissutitut atuinera 
Arnep oqaluttuaraa.
– Oqarfigaara ilinniagassani suliarerusunngik-
kunigit ikinngutini aneeqatigisinnaanngikkai. 
Taava narrappoq qannguluttuinnaasumillu 
tukkarluni majuartarfitsigut ineeqqaminut 
majuarluni. Tummarneri ima sakkortutigip-
put assilissat iikkamiittut sajukulaarlutik, Arne 
oqaluttuarpoq.

Ajornaatsuinnaanngilaq!

Ilinniagassanik aqutsineq Kristinemut Arne-
mullu nuannersuinnaasanngilaq, tamannalu 
angajoqqaanut taakkununnga amerlanertigut 
unammilligassaasinnaasarpoq. Taamaattorli 
atuartitsissutini sorlerni ikiuunnissamut pikko-
rinnerunertik Arnep Kristinellu ilikkarsimavaat. 
– Allattariarsornermut tunngasut pikkoriffigi-
neruakka, Kristine oqarpoq. – Taamaalillunga 
niviarsiaqqat ineriartornerannut malinnaasin-
naavunga, pikkorissiartornerallu takusinnaavara, 
oqaluttuarpoq.

Arnep ikiuuffissamisut matematik toqqarsima-
vaa, aamma naak suliassat ilaatigut nalunarsin-
naasaraluartut.
– Uagut atuartuugallarnitsitut inngilaq. Ma-
tematikki nalunarsisimaqaaq, Arne oqarpoq. 
– Kisianni…. Qarasarsornissarli piffissaqarfigi
gaanni amerlanertigut iluaqutaasarpoq. 

Kristine illarpoq unnuillu ilaanni niviarsiaqqat 
matematikkimi suliassaqartut kisimeeqatigisi-
manerat oqaluttuaralugu. Tassani qarasarso-
raluarnera iluaqutaanngilaq. – Matematikkimi 

Ilinniagassalerinissamut piffissaq 
pingaartuuvoq

Ilaqutariit Mørchikkut

Angerlarsimaffimmik toqqissisimanartumik 
meerarisamut tunniussaqarsinnaaneq tunis-
sutit pitsaanersaraat. Imaanngilaq angerlar-
simaffimmi isumaqatigiinngittoqanngisaannas-
sasoq imaluunniit pigisarpassuaqartoqassasoq. 
Meeqqamut tunniunneqarsinnaasut pingaar-
nersaat tassaavoq meeqqap ajunnginneranik 
meeqqamullu piffissaqarnissamut inersimasut 
akisussaaffimmik tigusinerannik misigisimatit-
sineq. 

Meeqqat tatiginnilersinnissaat tatigeqati- 
giinnermillu misigisimatilernissaat piffissaqar-
tinneqartariaqarpoq. Meeqqap ilaginissaa 
piffissaqarfigineqartariaqarpoq; ikinngutit, 
soqutigisat ulluinnarnilu inuuneq pillugit mee
raq oqaloqatigalugu. Taamaalilluni meeraq 
asaneqarnerminik naleqartutullu misigisima-
saqaleriartuaartarpoq. Angajoqqaaminit asane-
qarnini meeqqamullu angajoqqaat akisussaas-
suseqarnerat qularisassaanngitsoq meeqqap 
misigisimalerpagu taava piffissap ilaani toqqis-
sisimannginneruneq meeqqap sapernavian-
ngilaa. Tamakkua tassaasinnaapput aappariin-
nermi piffissat ilungersunartut, ilaqutariinni 
napparsimasoqarnera toqusoqarneraluunniit 
imaluunniit aningaasaqarnikkut ajornartorsior-
toqarnera. Pingaarnerpaaq tassaavoq piffis-
sani ilungersunaraluartuniluunniit meeqqap 
oqaloqatiginissaanut meeqqallu ernumassu-
taannut tusarnaarnissamut inissaqartitsinis-
sap eqqaamanissaa. Inuunermi ajornartorsi-
uteqanngitsuusaartitsisoqartariaqanngilaq. 
Inuit tamarmik inuuneranni piffissanik ilun-
gersunartunik takkuttoqartarnera kisiannili 
aamma ikorfartorneqarnissaq ujartoraanni alla-
nillu oqaloqateqartaraanni kiisalu misigissutsit 
toqqorterniarsarinngikkaanni ajornartorsiutit 
qaangerneqarsinnaanerat meeqqat ilinniassa-
vaat. 

Inersimasutut tamakkiisumik mianersor-
luni ingerlaniartariaqarpoq. Illuatungaatigut 
ajornartorsiutit toqqorterniarneqassanngillat, 
assersutigalugu avittoqarnerani, napparsi-
masoqarnerani toqusoqarneraniluunniit. Illua-
tungaatigulli aamma meeqqat sunik tamanik 
oqaluttuunneqassanngillat tamanullu akuliu-
titinneqassanatik. Akissutissanik tamanik pi-
gisaqannginneq, ajornartorsiutinik tamanik 
aaqqiisinnaannginneq kisiannili qanorluun-
niit pisoqaraluarpat meeqqamik paarsiumaneq 
angajoqqaatut oqaatigissallugit aamma ajun
ngilaq. Meeqqamut pingaarnerpaaq tassaa
voq sunik tamanik paasinnittariaqannginneq, 
kisiannili paatsiveerusimaarnartut pillugit 
aperisassaqarnermik meeqqallu illersorne-
qarnissaanik isumaginnittoqarneranik ilisi
maarinninneq. Angerlarsimaffimmi annertuunik 
ajornartorsiuteqartoqarpat ataavarnerusunillu 
ajornartorsiuteqartoqarpat, assersuutigalugu 
atornerluinermik nakuusernermilluunniit, taava 
angajoqqaatut iliuuserineqarsinnaasut pit- 
saanersaat tassaavoq ikiortissarsiorneq. Inoori-
aatsimik allanngortitsinissaq kingusinaanngi-
saannarpoq aamma meerarisanut pissuserisat 
allanngortinnissaat kingusinaanngisaannar-
poq.

Asasakka Anaana ataatalu
Misigissutsikka eqqartorusullugit allaffigaassi. Ilaa-
tigut soqutigineqarnanga misigisarpunga, taamaattumik 
pingaaruteqartippara misigissutsikka eqqartussallugit.
Oqaatsisi tusarusuppakka iluamik oqaluuttannginnas-
singa. Angerlaraangama oqaaseqarneq ajorpusi, aperineq 
ajorpusi, kiserliulertarpunga oqaloqatigisaqarusukkalu-
arpunga ilissinnit. Aperineqarnissara utaqqisaraluarakku, 
oqaaseqanngisaannarpusi. Kisianni maannakkut allappunga 
ikiorneqarnissara pillugu. Ikiorsinnaagussinga iluaqutaas-
sagaluarpoq uannut ilissinnullu, ilagerusukkaluaqaassi nu-
annaaqatigalusi illaqatigalusi, asaneqarnera naluara, qanoq 
ilioruma nuannaartissavassi? Nuannaarutigissagaluarpara 
eqqartorsinnaagutsigu qanoq misiginersunga. 
Soorlu soqutiginngikkissi ajortunik iliorsimaguma, kille-
qarnanga inoorusunngilanga, ikiorsinnaavisinga? Ilaatigut 
aliasuttarpunga, kammalaatikka usorisarpakka anga-
joqqaavisa paarilluarmatigit. Ilaqutariittut ilagiinneq 
ajorpugut, kissaatigisaraluaqaara ilaqutaariittut ila-
giittassasugut. Imeraangassi anerusuttarpunga kam-
malaatikka ilagalugit, kisianni aneqquneq ajorpassinga, 
paasisinnaanngilara sooq ajorisarnerissi. Tamaattumik 
oqaloqatigerusuppassi misigissutsikka pillugit, neriup-
punga eqqartussagipput. 

Asannittumik inuulluaqqusillunga
Ernersi 

Toqqissisimanartumik 
angerlarsimaffeqar-
tikkusuppinga?

Kornelia Mouritzen ullumikkut anaanaavoq 33-
nik ukiulik, inooqatigisani meeqqatillu pingasut 
ilagalugit Nanortalimmi najugaqartoq. Taa-
maattuaannarsimanngilarli. Tassami Korneliap 
ernera angajulleq arfineq-marlunnik ukioqartoq 
arsaarinnissutigineqarpoq. Kornelia Mourit-
zenip angajoqqaajunera imerpallaarnermit isu-
massuinngippallaarnermillu tassanngaannaq 
kipitinneqarpoq. 

Kornelia inuttut nammineq peroriartornermini 
ajornartorsiuterpassuarnik sorsugassaqar-
simavoq. Suli ukiukitsuulluni immiaaraartoq-
qaarpoq, ukiullu ingerlanerini sapaatip-akun-
nerisa naaneranniinnaanngitsoq immiaaqqat 
naalagaalerput. Tassami ulluinnarsiutigilerpai.   
– Misigissutsikka matoorniarlugit imertarpunga, 
Kornelia oqaluttuarpoq. Naggataatigut immi-
aaqqat kisimik inuuninni pingaaruteqalerput. 
Kornelia 18-inik ukioqarluni ernertaarpoq,  
taannalu angerlarsimaffimmi imigassap salliu-
tinneqarfigisaani peroriartortariaqalerpoq. 
– Pisiniaraangatta erneralu arlaannik qinu-
gaangat immiaaqqanut aningaasanik atuereeru-
ma qassinik tunniussassaqarnissara eqqar-

saatigeqqaartarpara. Immiaaqqat erninnit uan-
nut pingaarnerupput, Kornelia oqaluttuarpoq.

Nukappiaraatini arsaarinnissutigineqarmat Kor-
nelia nalornisuulerpoq. Angerlarsimaffimmini 
imminut mattuppoq kipisuitsumillu qiaannaler-
luni.
– Erninnut avatangiisinik toqqissisimanan-
ngitsunik pilersitsisimanera peroriartornera-
nilu pitsaasunik atugassaqartissimannginnera 
tassanngaannaq takusinnaalerpara. ADHD-mik 
nappaateqalerpoq, tamatuminngalu Kornelia 
imminut pisuutippoq. 
– Qanittukkut allaaserisami atuarpara angerlar-
simaffimmi imigassartorfiuallaartumi toqqis-
sisimananngippallaartumilu meeqqat uippa-
kajaalersinnaasut. Taamani imerajukkallarama 
ernera toqqissisimanartumik angerlarsimaf-
feqarsimanngilaq. Anaanani aalakoornersoq 
ernummatigiuartarsimavaa, taamaappammi ki-
simiilluni angerlarsimaqqissagami. Aalakoorun-
naaraangama nuannaartarpoq.

 
Sammivik nutaaq

Kornelia aappassaanik meerartaareerluni 
pingajussaanillu naartoqqilerami inooqatiminit 
naveerneqarujussuarpoq. Tamannalu iluaqu-
taavoq!
– Nuummi angajoqqaat pikkorissartinneqarne-
rannut peqataanissamik neqeroorut akueraara. 
Ingerlariaqqinnissaq pisariaqartissimavara. 
– Soorunami aallaqqaammut ajornakusoortoru-
jussuuvoq. Nipaatsorujussuuvunga pikkoris-
saqatikkalu tusarnaaginnartarlugit, ullunilu 
siullerni 14-ini ataatsimiinnerit kingorna anger-
larlunga qiasarpunga. Tassanngaannaq paasi-
lerpara ernera, uanga imminut ilaquttakkalu qa-
noq kukkutigisumik pisimallugit, oqaluttuarpoq. 

Pikkorissarnermut marlussoriarluni peqataa- 
reerluni Kornelia ammanerulerpoq. Misigissut-
simi oqaasinngortinnissaannut ikiorneqarpoq.
– Pinermiit pinermut ineriartornermik pisoqar-
nera misigaara. Allaanngivippunga ”nuna-
mut toqqillunga”. Imminut aperisalerpunga 

Aniguiffissaqartuaannarpoq

anaanatut qanoq ittuunissara meeqqannullu 
asanninnermik qanoq takutitsisarnissara kis-
saatigineriga. Paasilerpara inuuninni amigaate-
qartorujussuusimallunga, erneralu pilliutigalugu 
uanga nammineq aliasunnera salliutilersima-
giga. Imeraangama aliasuutigisakka isiginiarta-
riaaruttarpakka ilorlikkullu anniaat matusarlugu. 
Allalli peqatigalugit anniaatima suliarinissaa 
ilinniarpara, Kornelia nassuiaavoq, qujanartu-
millu pikkorissarnera pissutigalugu ullumikkut 
meeqqakka tamarmik uanni najugaqarput.

Imminut asanissat 
ilinniaruk

Ullumikkut illoqarfimmi najugarisanni ataat-
simoorpugut, tassanilu meeqqakka avatan- 
giisinik toqqissisimanartunik peroriartornermil-
lu peqqinnartumik tunisinnaallugit. Imigassaq 
angerlarsimaffimmi ilaajunnaarnerujussuusi-
mavoq, meeqqannullu asanninnermik tunisi-
nissannut nukissaqalersimallunga, Kornelia pil-
luarpasilluni oqarpoq. 
Nalunngilaali meerarpassuaqartoq ernerminut 

tunniussarisimasami assinganik peroriartor-
tunik, tamannalu ilerasuutigaa. Angajoqqaat 
ajornartorsiuteqartut tamaasa kaammattorpai 
ikiortissarsioqqullugit.
– Ikiortissarsiornissamut periarfissaqartuaan-
narpoq. Siunnersorneqarnissamik ilitsersorne-
qarnissamillu nassaassaqarpoq. Aallaqqaam-
mut ajornakusoortarpoq, kisianni ajornanngilaq. 
Tunuarsimaarneq iluaqutaanngilaq, Kornelia 
oqarpoq. Kommuni attaveqarfigisiuk, tassanimi 
angajoqqaat pikkorissarnerannik tarnillu pis-
susaanik ilisimasalinnik nassaassaqarpoq. 
– Tamanillu pingaarnerpaamik, Kornelia ilas-
suteqarpoq. Imminut asanissaq ilinniarneqas-
saaq. Aatsaat tamatuma kingorna allanut asan-
nittoqalersinnaavoq. 

Korneliap ilisimasai malillugit Nanortalimmi 
angajoqqaanik pikkorissaasoqarsimanngilaq, 
taamaattoqalernissaali qamuuna neriuutigaa.
– Inunnik isumaginnittoqarfik oqaluussimavara 
pikkorissaanerillu neqeroorutigisalernissaannik 
kaammattorlugit, tamakkua pisariaqartinneqar-
luinnarput. Pikkorissarnerit peqataaffigisama 
assingisa uannut ilaquttannullu iluaqutaasima-
nerattut allanut iluaqutaanissaat kissaatigaara. 

Kornelia paninilu

Inuusuttuunermut ikaarsaarnermi kiisalu inuu-
suttuunerup nalaani nunarsuarmioqatigut allat 
assigalugit assigiinngitsunut misileraaneq kiisalu 
killissamik ujartuineq pisarpoq. Misileraanerit 
amerlanertigut isumatusaartuusarput ilikkarfi-
ullutillu, ilaatigulli eqqarsarluannginnermik aal-
laaveqartarlutik. Inuusuttuunermi misileraaneq 
pissusissamisoortuuvoq, nammineersinnaaneru-
lernissamut inersimasunngornissamullu aamma 
sungiusaataalluni.

Nunatsinni aanngajaarniutit naliginnaanerpaat 
ilaat imigassaq, kiisalumi aamma ikiaroornartoq, 
naak nunatsinni inerteqqutaagaluartoq, inuu
suttut arlallit misilittagaqarfigaat. Taamaas
simanngippallu allaniit usserniarneqarneq 
aamma tusarsaasarluni. Nalunngilarpummi inuu-
suttuunermi ikinngutiniit sunnerneqartarneq 
aamma annertusinnaasoq, ajunngitsunut pitsaaval- 
laanngitsunullu. 

Qularnanngitsumik angajoqqaarpassuit inuu
suttuutillit meeqqamik aanngajaarniutinik 
misileraanissaat, allaallumi atuisunngornissaat 
ernumassutigisaraat. Ernumagaangatta arlaa-
tigulluunniit annilaangaleraangatta ilaatigut 
isumatusaanngitsumik eqqarsarluaqqaarnatalu 
pissusilersorsinnaasarpugut, soorlu meerartagut 
ingasaallugu oqaaqqissaalersarlugit ingasaal-
lugulu killilersulersinnaalersarlugit. Taamaalinik-
kullu meerartatta isumatusaartumik oqaloqati-

ginissaraluat matusoorsinnaasarlugu. Aammalu 
meerartatta angajoqqaaminnut tatiginnillutik 
saaffiginninnissaraluat pinngitsoortissinnaal-
lutigu. Inuit tatigineqaraangamik iluarisimaar
tarpaat, akisussaaffimmillu tinguserusulersarlu-
tik. Meeqqat inuusuttullu aamma taamaapput. 
Taamaammat angajoqqaat innersuunnarput 
sapinngisamik annilaanganeq aqutsisorinagu 
meerartaminnut tatiginnillutik akisussaaffiler-
suillutillu aanngajaarniutinut tunngatillugu am-
masumik eqqartueqateqartarnissaat.

Meeqqat naliginnaasumik alapernaatsuupput 
aammalu ilisimasanik ulikkaartarlutik. Meeqqalli 
eqqarsartaatsimikkut inerisimanerat killeqartar-
poq, kiisalumi aamma misilittagaat killeqarlutik. 
Taamaammat angajoqqaat inersimasullumi allat 
aanngajaarniutit suunerannik meeqqaminnut 
eqqartueqateqartarnissaat innersuunnarpoq. 
Soorlu aanngajaarniutit atoraanni qanoq sunni-
uteqarsinnaanerannik, qanorlu torersumik ator-
neqarsinnaanerannik, kiisalu aanngajaarniutinut 
tunngatillugu ilisimasassat annertusarneqarnis-
saat pisariaqarpoq. Angajoqqaat kaammatto-
rusunnarput meeqqatik mikineranniit maligas-
siorluaqqullugit. Soorlu aamma aangajaarniutinut 
tunngasinnaasut suulluunniit ammasumik eqqar-
tornissaannut eqqarsaatigalugu. Assersuutitut 
makku eqqartorneqarsinnaapput meeqqap inuu
suttullu ukiuinut tulluarsarlugit: 

Imigassaq torersumik atussagaanni qanoq an-
nertutigisumik imertoqartassava? Aammalu 
torersumik atuissagaanni qanoq pissusilersor-
toqassava? 

Angajoqqaat meeqqap inuusuttullumi nammi-
neernissaminut sungiusarnerani tapertaalluar-
nissaat innersuunnarpoq, tassami meerartatta 
inuusuttortattalu pisariaqartilluinnaqqissaarpaat 
suli maligassiorneqarnissartik kiisalu tulaaveqar-
nissartik pisariaqartilluinnaqqissaarlugu.

Asasakka anaana ataatalu
Inuusuttoqatimma ilai takusarpakka imertali- 
aarsimasut. Imminut aperisaraluarpunga sooq 
taamaasisimanersut soorlu taamatut inuuneq nuan-
narinerugaat. Kisianni uanga tamanna nammineerlunga 
akissutissaqartinneq ajorpara. Pisariaqartippara 
ilissi oqaluttuutissagissinga aanngajaarniutit suu-
nersut qanorlu atoraanni ulorianarsinnaanersut.  
Taamatut oqaluttuukkussinga alliartorninni imminut 
paaralunga imigassamik atuisarnissannut ikiuus-
sinnaavusi. Ikiaroornartut aamma inuusuttuaqqani 
atuupput. Takusarpagut atuaqatigut atuanngit-
soortut ilinniagassaminnillu paarsinngitsut. Ilissi 
ikiaroornartumik atuinngikkaluarlusi immaqa uanniit 
nalunnginneruarsi qanoq kinguneqarsinnaanersut. 
Tamakku pillugit paasisaqarnissara atorfissaqar-
tittarpara, inuuninnut ajoqutaannginnassaat anguni-
arlugu. Neriuppungalu aanngajaarniutinik atuiliaas-
sagaluaruma killilerumaarissinnga paasinartumik. 
Killiliisinnaassuseqarneq nassuiaallaqqinnerlu atorlu-
git perorsarneqarusuppunga, ajunngitsoq ajortorlu 
uannut ersarinneruniassammata. 

Asannittumik
Ernersi

Aanngajaarniutit pillugit  
oqaloqatigisinnaavinga?

pisimasoq, Mathilda oqaluttuarpoq.  – Aan-
ngajaarniutit pillugit pitsaasumik ammasumillu 
oqaloqatigiissimanngikkaluarutta tamatumin-
nga oqaluttuussimassagaluaraatigut qularaara, 
oqarpoq. 

 

Kisianni qaqugukkut qanorlu?

Ernerup paniulluunniit imigassartortalernerat, 
tamatuma qanoq pissutsinilu suni pisarnissaa, 
qaqugukkut akuersaarnissaa ilisimasallugu 
ajornakusoorsinnaavoq. Angajoqqaat ilaasa 
meeqqaminnik immiartorfimmik ataatsimik na-
jorseqateqarnissaminnik toqqaasarnerat, Mat
hildap Johanillu tulluartuunngitsutut isigaat. 
– Eqqarsaat tamanna nuannarinngilara. Isu-
maqarpunga immiartorfimmik ataatsimik viin
nisortoqarsinnaanerani ataatsimilluunniit 
immiaarartortoqarsinnaanera Lars-Saliup ta-
kuppagu ajunngitsoq, kisianni tamakkuninnga 
najorseqatiginissaa ajornakusoortissavara, 
Mathilda oqaluttuarpoq, isumaqarluinnarlunilu 
ernerminnut imigassamik ilinniartitseriaaseq 
pitsaasoq uinilu toqqarsimagitsik. 
– Allanut ingerlateqqitassaanngitsunik oqa-
loqatigiittorujussuusarpugut, aamma unneqqa-
rippugut. Angerlarsimaffitsinni nukappiaqqat 
nassuiaanniartarpavut takusartakkat, tusartak-
kat misigisartakkalluunniit oqaloqatigiissutigi-
nissaat pingaartuusoq. Qanittukkut Lars-Salik 
angajoqqaaminut saaffiginnippoq aperalunilu 
nuannattunukassaguni ikinngutinilu peqati-
galugit imilaassaguni ajunnginnersoq. Anga-
joqqaat nuannattunukarnissaanut akuersipput, 
imigassamulli naaggaarlutik.  

– Tamanna nikalluallaatigaa, taamaattorli itigar-
titsinerput ataqqillugu, Mathilda oqarpoq.
Tamatigut itigartissinnaanngikkitsik aappariit 
nalunngilluinnarpaat, taamaaliorunimmi iser-
torluni imertalertoorutigisinnaavaat. Taman-
nalu kissaatiginngilaat.
– Nalunngilarput akuerineqarnissamik ape-
reqqaarnani ataasiarluni imersimasoq. 
Tamanna paasigatsigu eqqissisimasumik oqa-
loqatigaarput nassuiaallugulu uatsinnukaq
qaarsimannginnera pakatsissutigigipput, Johan 
oqaluttuarpoq.

 Ikinngutit iliuuserisartaga-
at aamma pingaaruteqarput 

Ikinngutinit sunnerneqarneq inuusuttut imi-
gassamik atuinerannut aalajangiisuusorujus-
suuvoq. Taamaattumik ernermi angajulliup kik-
kunnik ilagisartagaqarnera Mathildap Johanillu 
aamma eqqumaffigaat.
Sapaatip-akunnerisa naanerini angajoqqaat 
akuttunngitsumik Lars-Salimmut sianertarput 
– ajunnginnersoq paasiniaannarlugu. Taak-
kununngami pingaarnerpaaq tassaavoq, ajor
nartorsiuteqalissagaluaruni imaluunniit toqqis-
sisimanngitsutut misigisimalissagaluaruni 
angajoqqaaminukarsinnaanini ilisimassagaa. 

Mathildap angajoqqaat tamaasa kaammat-
torpai imigassaq aanngajaarniutillu allat 
meeqqaminnut ammasumik oqaloqatiginnissu-
tigisassagaat. Taakkununnga oqaloqatigiinneq 
pingaartorujussuuvoq, isumaqarporlu tamanna 
allanut aamma pingaaruteqalersinnaasoq. 

Mathilda siunnersuutitsialannik marlussunnik 
ingerlatitseqqissaguni ukua siunnersuutigeru-
suppai:
– Meeqqat tusarnaartakkit. Eqqumaffiginnin-
nermik tunisakkit. Inuusuttorpassuit aseror-
terisartut, liimimik naamaartartut immiaaqqa-
nillu amerlavallaanik imertartut, pissusiviusuni 
eqqumaffigineqarnermik qanilaarnermillu ami-
gaateqaannartarput. Taamaattumik tamakku-
ninnga tunisarsigit tamatigullu killiliisarnissaq 
eqqaamallugu, aappariit Henningsenikkut siun-
nersuipput. 

Inuusuttut imigassamit nigorsimatinnissaat 
ajornarunarpoq. Akerlianilli ammasumik oqa-
loqatigisarnissaat taamalu aanngajaarniutinut 
peqqinnartumik pissuseqalernissaat pingaaru-
teqarpoq. Taamami aappariit Henningsenikkut 
Qaqortumeersut isumaqarput.

Mathilda aamma Johan Henningsen nukap-
piaqqanut angisuunut marlunnut angajoq
qaajupput, angajoqqaallu amerlanerit as-
sigalugit meeqqamik ingerlalluarnissaannik 
nuannaartuunissaannillu pingaartitsilluinnar-
lutik. Maannakkorpiaq pingaartumik ernertik 
angajulleq Lars-Salik atuartuusoq, kisiannili 
aamma ikin-ngutinik, arnanik nuannannernillu 
nakkutigisassaqartoq, isiginiarpaat. 

– Nalunngilarput Lars-Salik marlussoriarluni 
imersimasoq, tamatuminngami oqaluttuussi-
mavaatigut, Mathilda Henningsen oqaluttuar-
poq. – Suli utaqqilaarnissaa takorusunnerusi-
magunaraluarparput. 
Ernermik imigassartoqqaarnera taassuma 
uiatalu Johan Henningsenip malunnartumik 
nuannarinngilaat, nalunngilaalli sukannersu-
mik oqaaqqissaarinerit ernerminnut inuusut-

tuaraasumut iluaqutaanngitsut. Tamannami 
misilissimagaluarpaat, iluaqutaanngitsumilli. 
Taamaattumik angajoqqaat aalajangersimap-
put sukannersunik naalakkiuteqarnermut taar-
siullugu aanngajaarniutit kingunipiluilu pillugit 
ernitik oqaloqatiginiarlugit. 

Naamaarneq hashilu 

Aasaq Qaqortumi naamaarnerup kinguneranik 
13-inik ukiulimmik toqusoqarpoq. Tamanna 
ilaqutariit Henningsenikkut angerlarsimaffian-
ni oqaloqatigiissutigineqartorujussuuvoq.
– Ikiaroorniutinik misileraanerup qanoq navi-
anartigisinnaaneranut pisimasoq alianartoq 
ajoraluartumik uppernarsaatissaavoq. Nukap-
piaqqat oqarput naamaarneq misilinngisaan-
narumallugu, tamannalu upperaarput, Mathilda 
oqarpoq. Hashili eqqartorneqalermat ernuma-
nerulerpoq. Nalunngilaami inuusuttut arlallit 
hashimik pujortartalereersimasut. 
– Lars-Salik ullut ilaanni angerlarami oqalut-
tuarpoq ikinngutinilu hashimik pisinissamik 
neqeroorfigineqarsimallutik. Tamannalu allaat 
sunngiffimmi sukisaarsartarfiup eqqannguani 

Imigassaq nipangiutiinnarne-
qanngisaannassaaq

Ilaqutariit Henningsinnikkut 

Asasakka Anaana ataatalu

Meeqqatut pisinnaatitaaffikka ilikkarusuppigit ataqqil-

lugillu? 
Meeqqatut pisinnaatitaaffikka nalunngikkukkit, ataqqil-

lugit malillugillu ajunngitsumik meeraanissara qularnaarsin-

naavat.
Uanga meeqqatut pisinnaatitaaffikka malinneqassasut 

pingaartippara. Pissutigalugu meeqqatut pisinnaatitaaf-

fikka malinneqarpata uanga eqqissisimasumik nuannerneru-

sumillu inuuneqassangama. 

Pisinnaatitaaffikka pillugit oqaloqatigiillattaartarsin

naavugut, uteqqiaffigalugit pisinnaatitaaffikka suunersut. 

Taamaaliukulaguttalu tamattaalluta pisinnaatitaaffikka 

malinneruleriartorsinnaavagut. 

Ajunngitsumik meeraanissara qularnaarneqassappat anga-

joqqaatut pisinnaatitaaffikka malittariaqarpasi, pissu-

tigalugu malinneqanngippata uanga killissara qaangerlugu 

ingerlalersinnaagama. Ajortoq ussernartorsiorfigilerlugu 

imaluunniit misigisimalersinnaavunga asanninnermik ami- 

gaateqarlunga, soqutigisaqanngitsuugussi. 

Uanga pisinnaatitaaffinni pingaartinnerpaavara oqartus-

saaqataasinnaanissara. Pissutigalugu uanga meeqqatut 

oqartussaaqataasariaqarama, pisinnaatitaaffikka malin-

neqanngippata imaluunniit eqqunngitsumik iliortoqarpat. 

Asannittummik 
Clara

MIO NAKUUSAlu siunertamik ataatsimik su-
leqatigiissuteqarput; Naalagaaffiit Peqatigiit 
Meeqqat Pisinnaatitaaffii pillugit Isumaqatigiis-
sutaat 54-inik immikkoortortalik quppernerni 
28-mi 29-milu atuarsinnaasatit naapertorlugit 
meeqqanut atugassarititaasunik pisinnaatitaaf-
finnillu nukittorsaanissaq.

Inuit tamarmik meeraagaluarunik inersima-
suugaluarunillu pisinnaatitaaffeqarput, kisianni 
meeqqat immikkut mianernassuseqarnerat 
immikkullu illersorneqarnissamik pisariaqar-
titsinerat isumaqatigiissutigineqarsimammat 
Meeqqat pillugit Isumaqatigiissummi immikkoor-
tortanik malinnikkumaneq nunarsuarmi nunanit 
tamangajannit atsioqatigiissutigineqarsimavoq. 
Meeqqat pillugit Isumaqatigiissut Kalaallit Nu-
naannit 1992-imi akuersissutigineqarluni at-
siorneqarpoq.

Meeqqat pisinnaatitaaffii immikkoortunut pin
gaarnernut sisamanut agguarneqarsinnaapput: 

•	 Tunngaviusumik pisinnaatitaaffiit: Meeqqat 
ateqarnissamut, nerisaqarnissamut, peqqis-
suunissamut najugaqarnissamullu pisinnaati-
taaffeqartut.

•	 Ineriartornissamut pisinnaatitaaffiit: 
Meeqqat ineriartornissamut, atuartuunis-
samut, pinnguarnissamut sunngiffeqarnissa-
mullu pisinnaatitaaffeqartut.

•	 Aalajangeeqataasinnaanermut pisinnaati-
taaffiit: Meeqqat aalajangigassani imminnut 
tunngasuni aalajangeeqataanissamut pisin-
naatitaaffeqartut.

•	 Illersorneqarnissamut pisinnaatitaaffiit: 
Meeqqat isumassorneqarnissamut aamma 

sorsunnermut, nakuusernermut, atornerlui-
nermut atornerlugaanermullu illersorneqar-
nissamut pisinnaatitaaffeqartut. 

Meeqqat pillugit Isumaqatigiissut tassa pisin-
naatitaaffinnik tunngaviusunik arlalissuarnik 
meeqqat peroriartorneranni meeqqanut tama-
nut atuuttunik imaqarpoq. Meeraq angajoqqaani 
peqatigalugit pitsaasumik peqqinnartumillu 
inuuneqarnissamut pisinnaatitaaffeqarpoq. 
Meeraq tassani pitsaasumik atugaqanngip-
pat sumiiffimmik allamik meeqqat pitsaasumik 
atugaqarfigisinnaasaanik nassaarniarnissamut 
naalagaaffimmit ikiorneqarnissamut pisinnaati-
taaffeqarpoq. Meeraq aamma sunngiffeqarnis-
samut pinnguarnissamullu piffissaqarnissamut 
sammisanilu assigiinngitsuni ilorrisimaarnissa-
mut pisinnaatitaaffeqarpoq. Meeraq atuarner-
migut, silarsuarmi pisunik malinnaanermigut 
isummaminillu ersersitsisarnermigut inuttut 
eqeersimaartutut ineriartornissamut periarfis-
sanik tunineqassaaq. Naatsumik oqaatigalugu 
– meeraq toqqissisimaffiusumik, sunniuteqaqa-
taaffiusumik, illersorneqarfiusumik ineriartor-
fiusumillu inuuneqarnissamut pisinnaatitaaf
feqarpoq.

Meeqqat pisinnaatitaaffiinik eqqumaffiginnin-
nermik pilersitsinissaq MIO-mut NAKUUSA-mul-
lu pingaartuuvoq. Taamaaliornikkut upperaar
put, uagut – inuiaqatigiit ilissilu angajoqqaat 
– nunatsinni meerartatta isumalimmik inuune-
qarnissamut pitsaanerusunik periarfissinneqar-
nissaannut akisussaaffimmik tigusinissamut 
anguniagassanik ataatsimoorussanik nassaar-
sinnaasugut.

Meeqqatut pisinnaatita-
affikka ilikkarusuppigit 
ataqqillugillu?

		  Meeraaneq qanoq paasisariaqarpa? 18-t inorlugit ukiulik

	  	Qanoq isikkoqarneq il. il. apeqqutaatinnagit – kikkut tamarmik assigiimik inuul-
luassapput

	  	Meeqqap soqutigisai naapertorlugit aalajangiisoqartassooq. Naalagaaffik 
meeqqamut illersuisinnaanissani tunngavigalugu maleruagassaliussooq.

	  	Naalagaaffiup immikkoortortat maleruassuai.

	  	Angajoqqaat naalagaaffimmiit siunnersorneqarsinnaassapput meeqqaminnik 
toqqissisimanartumik perorsaasinnaanissaannik.

	  	Kikkut tamarmik inuuniarnermut pisinnaatitaapput, naalagaaffiullu meeqqat 
inuulluarnissaannut ikiussavai.

	  	Meeraq inunngornerminiilli atserneqarlunilu nunavigisaqassooq.

	  	Naalagaaffiup, meeqqap atserneqarnissaa, nunavigisaqarnissaa, ilaqutariinniin-
nissaa il.il. qulakkiissavaa.

	  	Meeqqap angajoqqaani inooqatigissuai inuulluaqatigigunigit. Taamaanngippat 
naalagaaffiup allami innissaanik innersuutissavaa.

		  Nunavigisaminiit aallaqqasimagaanni, nunavigisaq uterfigeqqinneqarsinnaavoq 
ilaquttaminullu kattuteqqinneqaqqissinnaalluni.

		  Naalagaaffiup meeqqap isertortumik tigusarineqarnera pinngitsoortinniassuaa.

		  Meeraq nammineerluni isummersinnaavoq, isummerneralu ataqqineqassalluni.

		  Meeqqap isummernissaminut ilinniartinneqarnissani pisinnaatitaaffigaa.

		  Meeraq nammineerluni misiligaanermigut, Guuti sorleq upperissallugu aalajan-
gissavaa.

		  Meeraq peqataallunilu peqatigiiffimmik aallarneeqataasinnaavoq.

		  Meeraq innimigineqarnissaminut pisinnaatitaavoq.

		  Naalagaaffiup qulakkiissavaa angajoqqaat meeqqap perorsarnerani akisussaaf-
fiit pingaaruteqarnerit isumagissagaat.

		  Naalagaaffiup qulakkiissavaa angajoqqaat meeqqap perorsarnerani akisussaaf-
fiit pingaaruteqarnerit isumagissagaat.

		  Naalagaaffik ikiuissooq, meeraq perulutsinneqarpat.

		  Naalagaaffiup meeqqat angajoqqaaqanngitsut isumagissavai.

		  Naalagaaffiup qulakkiissavaa, meerarsiaqalernermi aatsaat meeraq pitsaaner-
paamik isumagineqassappat akuerineqassasoq.

		  Naalagaaffiup meeqqat qimaasut inuulluarnissaat isumagisassaraa, kattuffiillu 
taama iliornissamut suleqatigissallugit.

Meeqqat pisinnaatitaaffii

		  Meeraq innarluutilik inuulluarniarnermini ikiorneqarnissaminut pisinnaati
taavoq.

		  Meeraq inuulluassooq/peqqilluassooq, pisariaqartillugulu nakorsamit ikiorne-
qarnissaminut periarfissaqassalluni. Naalagaaffiup meeraanerminni toqusut 
ikilisinneqarnissaat anguniassavaa.

		  Naalagaaffiup meeqqat perorsaaffinni ittut inuulluarnersut nakkutigissavaa.

		  Meeraq inuulluassooq.

		  Meeraq inuuniarnermini pisariaqartunik atugarissaarnissaminut pisinnaatitaa
voq. Angajoqqaat taama innissaanut periarfissaqanngippata naalagaaffiup 
isumagissavaa.

		  Meeraq ullut tamaasa atuarfimmiissooq atuarfiullu naalagarsiortitsinera inum-
mut naleqqulluassalluni.

		  Naalagaaffiup qulakkiissavaa, meeqqap atuartitaanermini inuttut aalanial-
laqqissutut ineriartussasoq.

		  Meeraq ikinnerussuteqartuniittup periarfissaraa nammineerluni inuiattut pis-
suserisani, upperisani, namminerlu oqaatsini ileqqorisinnaallugit.

		  Meeraq sunngiffissaqassooq pinnguarnissaminullu piffissaqassalluni assi
giinngitsutigullu iliuutsinut peqataasinnaassalluni.

		  Meeqqat sivisuumik sulisassanngillat. Ineriartornerminni ukiui aalajangersi-
massapput. Nukersornarpallaartunik suliaqaqqusaanngillat il.il.

		  Meeraq ikiaroorniutinut illersorneqassaaq.

		  Meeraq atoqatigiinnermi atornerlugaanermut illersorneqassaaq.

		  Naalagaaffiup meeqqanik niuersinnaaneq pinngitsoortissavaa.

		  Meqqat atornerlunneqassanngillat.

		  Meeqqat anniartinneqangaassanngillat parnaarussaagunillu pitsaasumik 
pineqassallutik.

		  Meeqqat sorsunnermut illersugaassapput sakkutuujoqqusaanatillu.

		  Naalagaaffiup meeqqat anniartinneqangaarsimasut ikiussuai.

		  Naalagaaffiup inuusuttuaqqat inatsisitigut unioqqutitsisut pillarnagit ikorfar-
tussavai. 

		  Inatsisit ukunannga immikkoortortanit pitsaanerusut atorneqassapput.

		  Naalagaaffiup meeqqat inersimasullu ukua immikkoortortat ilisimaneqarnis-
saat ataqqineqarnissaat maleruarneqarnissaallu isumagissavaa.

Ilinnut quppernerit: Meeqqavit pisinnaatitaaffiinik 

ataqqinninneq
Ilinnut quppernerit: Meerarnut killiliineq 

•	 Meeqqat pisinnaatitaaffii sorliit pingaarnersatut isigaagit?

•	 Isumaqatigiissut pillugu meeqqat oqaloqatigiuk – pisinnaatitaaffiit sorliit meeqqavit 	
	 pingaartippai?

Eqqarsaatersuutissat
Kina ilissinni aaliangiisuusarpa?

•	 Pingasunik ukiuliutit oqaloqatiginikuuiuk qanoq kigutigissartarneq  
	 pingaaruteqartiginersoq? 

•	 Arfinilinnik ukiuliutit oqaloqatiginikuuiuk sooq aalajangersimamik innartarfeqarneq 	
	 pingaaruteqarnersoq?

•	 13-nik ukiuliutit oqaloqatigiuk sooq qassinut angerlassanersoq killilernerlugu.

•	 15-nik ukiuliutit oqaluttuutigut imigassartorsinnaaneranut sooq killilernerlugu.

Eqqarsaatersuutissat

Ilinnut quppernerit: Misigissutsit pillugit meerarnik 

oqaloqateqarneq

•	 Misigissutsit suut illit meeqqallu oqaloqatigiissutigiuminaappat? Sooruna?

•	 Nuannersumik oqaloqatigiinnikuunersi eqqaamavaiuk? Suna peqqutaalluni  
	 nuannerpa? Eqqissisimagassi? Tusarnaaravit? Oqaluttuaravit?

•	 Illit meeqqat sunik takorluugaqarnersoq nalunngiliuk?

•	 Meeqqavit ilinniartitsisua apersoruk meeqqat qanoq atuarfimmi angerlanersoq.

•	 Meeqqat aperiuk fagi sorleq nuannarinerpaajuneraa, fagillu sorliit nalunartinner		
	 paajunerai.

•	 Meeqqat sunngorusuppa? Sunngorusuffigisani anguniaruniuk qanoq  
	 ilioqqaartariaqarpa?

Eqqarsaatersuutissat Eqqarsaatersuutissat

Ilinnut quppernerit: Meeqqavit atuarneranut  

tapersersuineq

Ilinnut quppernerit: Meerarnut toqqissisimanarfiu-

sinnaasumik pilersitsineq

•	 Meeqqavit nalunngilaat illit qanoq isumaqarnersutit imerniassagunik? 

•	 Qanorlu imersinnaatiginersut imernissaminnut akuerineqarsimagunik? Sunillu  
	 imigaqassanerlutik?

•	 Piffissami qanittumi ungasittumilu imigassartornerup sunik kinguneqartarneri  
	 oqaloqatigiissutiginikuuisigit?

•	 Nalunngiliuk qanoq ilinikkut meeqqat toqqissisimasartoq?

•	 Qanoq ilissinni nuanniilliorneq qaangerniartarpisiuk? 

•	 Meeqqat toqqissisimanngileruni qanoq oqartarsinnaanersoq iliorsinnaasorluunniit 		
	 oqaloqatigiissutigisiuk. 

Eqqarsaatersuutissat Eqqarsaatersuutissat

Ilinnut quppernerit: Meeqqallu aanngajaarniutit 

pillugit oqaloqatiginninneq  

MIO tassaavoq Kalaallit Nunaanni meeqqat pisinnaatitaaffiinik sullissivik nutaaq, Meeqqat Il-
lersuisuat Aaja Chemnitz Larsen Meeqqanut Siunnersuisoqatigiiffissaq siuttoralugu Naalagaaffiit 
Peqatigiit Meeqqat pillugit Isumaqatigiissutaata Kalaallit Nunaannut tamakkiisumik eqqunne-
qarnissaanik qulakkeerinnittussaq. Meeqqat inuuniarnerminni atugarissaannik pissutsit MIO-mit 
meeqqallu illersuisuannit oqaluuserisassanngortinneqartassapput kiisalu ikiorsiiniutit suliniutillu 
amigaataasut tikkuarneqartassallutik. MIO taamaaliortarpoq meeqqat inuusuttullu oqaloqatigisar-
nerisigut inersimasunullu meeqqat inuusuttullu pillugit aalajangiisartunut atatillugu meeqqat sin-
nerlugit oqaaseqartartuunikkut. Meeqqat inuusuttullu nipaasa inuiaqatigiinni nukittunerulerlutillu 
erseqqinnerulernissaannik MIO anguniagaqarpoq. Taamaattumik meeqqat inuusuttullu qanoq in-
nerannik ilisimasanik ingerlaavartumik MIO aamma katersisarpoq, tamakkua politikerinut suliamillu 
ilisimasalinnut oqaluttuareqqinneqarsinnaaqqullugit.

Naalagaaffiit Peqatigiit Meeqqat pillugit Isumaqatigiissutaat Kalaallit Nunaannilu pissusiviusut 
aallaavigalugit MIO pingaarnertut suliniuteqarfissanik pingasunik pingaartitsinermik pilersitsivigi-
neqartussanik toqqagaqarsimavoq. Suliniuteqarfigineqartussat pingasut tassaapput ”meeqqanik 
illersuineq”, ”meeqqanik akuutitsineq” aamma ”ilinniagaqarnissamut sunngiffimmilu soqutigisanut 
naligiimmik periarfissaqartitaaneq”. www.mio.gl -imi annertunerusumik paasisaqarit.

NAKUUSA tassaavoq Namminersorlutik Oqartussat aamma UNICEF-ip akornanni suleqatigiinnis-
samik suliniut ukiuni tallimani ingerlanneqartussaq. Suliniummi pingaarnertut siunertaq tassaavoq 
meeqqat inuusuttullu pisinnaatitaaffiinik nukittorsaanissaq. Meeqqat pisinnaatitaaffiinik ilisima-
saqarnerup siammarternissaa taamalu taakkua malinneqarnissaannut tunngavissanik nukittorsaa
nissaq NAKUUSA-p sulissutiginiarpaa.

Naleqartitat sisamat Meeqqat pillugit Isumaqatigiissummut naapertuuttut meeraanermullu toqqis-
sisimanartumut patajaatsumullu sinaakkutissanik pilersitsisut aallaavigalugit sulivugut: Meeqqat 
atugassarititaasunik tunngaviusunik qulakkeerunneqassapput, meeqqat ineriartorsinnaassapput, 
meeqqat illersorneqassapput, kiisalu meeqqat sunniuteqaqataassapput aalajangeeqataassallu-
tillu. NAKUUSA 2011-mi Kalaallit Nunaanni meeqqat ataatsimeersuartinneqarnerannik meeqqanit 
39-nit peqataaffigineqartumik aaqqissuussivoq. Ataatsimeersuarnermi meeqqat suliaat aamma 
Meeqqat Isummersorfiata angajoqqaanut siunnersuutitsialai qulit tunngavigalugit paasisitsiniaa
neq “Suli anaanamik! Suli ataatamik!” 2012-ip naajartulernerani NAKUUSAmit aallartinneqarpoq. 
www.nakuusa.gl -imi aamma www.facebook.com/NAKUUSA -mi annertunerusumik paasisaqarfigi-
neqarsinnaapput.

Meeqqat Inuusuttullu Oqarasuaataat 134
Oqarasuaat ammasarpoq ullut tamaasa piffissami 
nalunaaqutaq 19:00-imiit 21:00-imut. Piumasatit 
pingaartippagut sapinngisarpullu tamaat ikioru
sullutit. Ajornartorsiutitit annertuut annikitsullu 
pillugit sianersinnaavutit. Suna oqaluuserissane-
ripput illit aalajangissavat. Meeqqanik inuusut-
tunillu naalaarnissamut ikiuinissamullu ilinniarsi-
masuuvugut.

Attavik 146
Oqarasuaatikkut siunnersuisarfik ammasarpoq 
ullut tamaasa nal. 19.00 - 21.00-mut. ATTAVIK 
146 nuna tamakkerlugu akeqanngitsumik oqara-
suaatikkut siunnersuisarfiuvoq, kinaassutsimik 
taasinngikkaluarluni. Ajornartorsiortut imminut 
toqunnissamik eqqarsaateqartut imminut toqus-
simasunilluunniit nalaataqarsimasunut siunnersui-
sarfiulluni.

Ilaqutariinnut siunnersuisarfik 311415  
Oqarasuaatikkut siunnersuisarfik ammasarpoq ul-
lut tamaasa nal. 19.00 - 21.00-mut. Ilaqutariinnut 
siunnersuisarfik ilinnut apeqquteqarusuttumut 
atugassiaavoq, soorlu makkuninnga:
– meeqqanik perorsaanermut tunngasunik apeq
qutit
– angajoqqaajunermut tunngasunik apeqqutit
– apeqqutilluunniit ilaqutariinnermut tunngasut 
ilinniagalimmik oqaloqatiginninnikkut iluarsisas-
saasinnaasut.

MIO-p       NAKUUSAllu innersuussutigaat
MIO pillugu

NAKUUSA pillugu 

Tasiorta 141
Marlunngorneq tallimanngornerlu nal. 08.00 
– 10.00-nut kiisalu ataasinngorneq, pingasun
ngorneq, sisamanngornerlu nal. 15.00 – 17.00-
nut. Siunnersuineq katsorsaanertaqartussaq 
misigisanut sakkortuunut ajornartorsiutinillu 
suliarinninnermut sammisuussaaq, soorlu: 
– Atuisut atornerlugaasimanerup kingunerisaa
nik tarnikkut qisuariaataasartunik pissutsinillu 
takunnissinnaalernissamut paasinnissinnaaler-
nissamullu ikiussallugit. 
– Atuisut kinguaassiutitigut atornerlugaasima-
nermikkut kingunerlutsitsisut tigussaasunik 
periusissaqalersissallugit. 
– Atuisut katsorsaariaatsinik sunik iluaquserne-
qarsinnaanersut ilitsersorlugillu siunnersussal-
lugit. 
– Maleruagassanik inatsisinillu pisarialinnik ilisi-
matitsineq, assersuutigalugu inunnik isumagin-
nittoqarfinnut nalunaaruteqarnissaq, politiinut 
tunniussinissaq il.il

Oqariartuut ersarissoq! www.mio.gl
Meeqqat inuusuttullu nunatsinnit tamaneersut 
mio.gl aqqutigalugu ajornartorsiutitik pillugit 
allassinnaapput, kinaassusertik paasitinngik-
kaluarlugu. Taava ullut marluk pingasulluunniit 
ingerlanerini siunnersorneqarlutillu akineqa-
rumaarput. Apeqqutit akissutillu nittartak-
katsinnut ikkunneqarumaarput, taamaalillutik 
meeqqat inuusuttullu allat aamma taamatut 
assingusumilluunniit ajornartorsiutillit akissuti-
sisinnaaniassammata.

37




